ՀԻՄՆԱՎՈՐՈՒՄ

ԱՆՇԱՐԺ ԳՈՒՅՔ ԱՄՐԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

  1. Իրավական ակտի ընդունման անհրաժեշտությունը.
[bookmark: _GoBack] Որոշման նախագծի ընդունումը պայմանավորված է ՀՀ գլխավոր դատախազության պետական շահերի պաշտպանության հայց հարուցելու լիազորության շրջանակում քննված գործերով՝ ՀՀ Հակակոռուպցիոն դատարանի 12.01.2024թ. թիվ ՀԿԴ/0067/02/22, 30.08.2024թ. թիվ ՀԿԴ/0031/02/22, 09.06.2025թ. թիվ ՎԴ/8289/05/25, 09.06.2025թ. ՎԴ/8289/05/25, 03.07.2025թ. թիվ ՎԴ/5967/05/25, 19.06.2025թ. թիվ ՎԴ/5677/05/25, 30.07.2025թ. թիվ ՎԴ/5687/05/25 վճիռներով ՀՀ կառավարության որոշման նախագծի հավելվածում նշված, Հայաստանի Հանրապետությանը վերադարձված և սեփականության իրավունքով Հայաստանի Հանրապետության անվամբ գրանցված անշարժ գույքերի հետագա տնօրինման հարցով, ՀՀ ՏԿԵՆ պետական գույքի կառավարման կոմիտեին ամրացնելու անհրաժեշտությամբ: 
   2. Ընթացիկ իրավիճակը և խնդիրները. 
7 անվանում գույքերից որոշների պարագծային չափերն ու մակերեսներըը չեն համապատասխանում կադաստրային քարտեզի տվյալներին, ուստի անհրաժեշտություն է առաջացել նախագծում նախատեսել կարգավորում ՀՀ ՏԿԵՆ պետական գույքի կառավարման կոմիտեի նախագահի կողմից ըստ անհրաժեշտության գույքի անհամապատասխանությունների ուղղման աշխատանքներ իրականացնելու մասին: 
   3․  Կարգավորման նպատակը
 Առաջարկվում է նախագծում ներառել դրույթ համաձայն որի նախագծի հավելվածի ցանկում ընդգրկված գույքերը միակողմանի ընդունելուց հետո, ըստ անհրաժեշտության կիրականացվի դրանց մակերեսների անհամապատասխանությունների ուղղման աշխատանքներ։ Նշված դրույթը պայմանավորված է իրավունքի պետական գրացման վկայականներում արտացոլված հողամասերի մակերեսների և Կադաստրային քարտեզում առկա հողամասերի մակերեսների անհամապատասխանություններով, որի համապատասխանեցման նպատակով անհրաժեշտ է իրականացնել որոշակի գործընթացներ (գույքի չափագրություն, հողամասերի սահմանների ճշտում, համայնքի ղեկավարների կողմից հատակագծերի հաստատում և այլն, որի արդյունքում հնարավոր է փոփոխվի հողամասերի մակերեսները)։   
        4. Նախագծի մշակման գործընթացում ներգրավված ինստիտուտները և անձինք
   Նախագիծը մշակվել է Հայաստանի Հանրապետության տարածքային կառավարման և ենթակառուցվածքների պետական գույքի կառավարման կոմիտեի կողմից:
    5. Ակնկալվող արդյունքը.
Հայաստանի Հանրապետության սեփականություն հանդիսացող անշարժ գույքը՝ համաձայն հավելվածի (այսուհետ՝ գույք) ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին՝ գույքի հետագա տնօրինման նպատակով:
      6. «Անշարժ գույք ամրացնելու մասին» Հայաստանի Հանրապետության կառավարության որոշման նախագծի ընդունման կապը ռազմավարական փաստաթղթերի հետ.
Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը։  
   7. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
   «Անշարժ գույք ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում լրացուցիչ ծախս չի առաջացնում: 

